ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու թույլտվություն տալու մասին» որոշման նախագծի ընդունումը անհրաժեշտ է ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով: 

1. Ընթացիկ վիճակը և խնդիրները
«Գնումների մասին» օրենքի (այսուհետ՝ Օրենք) 15-րդ հոդվածի 4-րդ մասի համաձայն՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող, եթե օրենքով կամ համայնքի ավագանու որոշմամբ այլ բան նախատեսված չէ: 
Վերոնշյալով պայմանավորված ՀՀ 2022 թվականի պետական բյուջեով նախատեսված «Պետական նշանակության ավտոճանապարհների հիմնանորոգում» միջոցառման շրջանակում 2022-2023 թվականների հիմնանորոգման ենթակա ճանապարհահատվածների համար անհրաժեշտ է ձեռք բերել նախագծանախահաշվային փաստաթղթեր։
Հիշյալի շրջանակներում ՀՀ տարածքային կառավարման և ենթակառվուցվածքների նախարարության կողմից Օրենքի 15-րդ հոդվածի 6-րդ մասի համաձայն նախագծանախահաշվային փաստաթղթերի ձեռքբերման համար՝ «ՀԱԼԴԻ Քոնսալթ» ՍՊԸ-ի և «Ճաննախագիծ ինստիտուտ» ՍՊԸ-ի հետ 2021 թվականին կնքվել են պայմանագրեր՝ համապատասխանաբար ՏԿԵՆ-ՀԲՄԽԾՁԲ-2021/15Ն-2 և ՏԿԵՆ-ՀԲՄԽԾՁԲ-2021/15Ն-1 ծածկագրերով, իսկ ԱՁ Անահիտ Գևորգյանի և «Արցախճան ինստիտուտ» ՓԲԸ-ի հետ 2022 թվականին՝ համապատասխանաբար ՃԴ-ՀԲՄԽԾՁԲ-2021/1Ն-1 և ՃԴ-ՀԲՄԽԾՁԲ-2021/1Ն-1 ծածկագրերով (տեղեկանքը կցվում է)։

Նախագծով նախատեսվում է նաև․
Խոշորացված լոտով ծառայությունների ձեռքբերման գործընթացի շրջանակներում նախագծերի պատրաստման, ծախսերի գնահատման ծառայությունների մատուցման համար մեկ միասնական լոտով հայտարարվեց մրցույթ և մրցույթում հաղթող ճանաչված «ՀԱԼԴի Քոնսալթ» ՍՊԸ-ի հետ ՀՀ տարածքային կառավարման և ենթակառուցվածքների նախարարությունը կնքեց ՏԿԵՆ-ՀԲՄԽԾՁԲ-2021/15Ն-2 ծածկագրով պայմանագիր (այսուհետև՝ Պայմանագիր)՝ որի հավելված 1-ի Չափաբաժին 2-ով նախատեսված է  նաև Հ-92, /Հ-32/ - Մարմաշենի վանական համալիր հանրապետական նշանակության ավտոճանապարհի կմ0+000-կմ2+300 հատվածի հիմնանորոգման նախագծերի պատրաստման, ծախսերի գնահատման ծառայությունների մատուցումը:
[bookmark: _GoBack]Նկատի ունենալով վերը նշվածը և այն, որ Հ-92, /Հ-32/ - Մարմաշենի վանական համալիր հանրապետական նշանակության ավտոճանապարհի կմ0+000-կմ2+300 հատվածի հիմնանորոգման աշխատանքները և դրա նախագծերի պատրաստման, ծախսերի գնահատման ծառայությունները ընդգրկված են նաև Հայաստանի Տարածքային Զարգացման հիմնադրամի կողմից իրականացվող ծրագրերում, հետևաբար պայմանագրի կողմերից անկախ վերոգրյալ գործոնով պայմանավորված անհրաժեշտություն է առաջացել նշված ծառայությունը հանել «ՀԱԼԴԻ Քոնսալթ» ՍՊԸ-ի հետ 30.11.2021թ. կնքված N ՏԿԵՆ-ՀԲՄԽԾՁԲ2021/15Ն-2 ծածկագրով պայմանագրի հավելված 1-ի Չափաբաժին 2-ով նախատեսված ավտոճանապարհների ցանկից՝ կիրառելով ՀՀ կառավարության 2017 թվականի մայիսի 4-ի թիվ 526-Ն որոշման առաջին կետի առաջին ենթակետով հաստատված N 1 հավելվածի 57-րդ կետը։ Նշվածի արդյունքում՝ Չափաբաժին 2-ով նախատեսված ծառայության ընդհանուր գինը 22,740,000 ՀՀ դրամի (ներառյալ ԱԱՀ-ն) փոխարեն կկազմի 18,433,946 ՀՀ դրամ (ներառյալ ԱԱՀ-ն), ինչի արդյունքում կփոխվի  տվյալ պայմանագրով նախատեսված ծառայությունների ընդհանուր գինը՝ 69,590,000 ՀՀ դրամի փոխարեն այն կկազմի 65,283,946 ՀՀ դրամ: 
Ներկայացված նախագծով նախատեսվում է «Գնումների մասին» ՀՀ օրենքի 15-րդ հոդվածի 6-րդ մասի հիմքով կնքված թվով 15 ճանապարհահատվածների հիմնանորոգման նախագծերի պատրաստման, ծախսերի գնահատման պայմանագրերով նախատեսված ծառայությունների մատուցման համար հատկացնել պայմանագրերով նախատեսված գումարները, ինչպես նաև հնարավորություն կստեղծի Կողմերի միջև 30.11.2021թ. կնքված N ՏԿԵՆ-ՀԲՄԽԾՁԲ2021/15Ն-2 պայմանագրում կատարել համապատասխան փոփոխություններ՝ պայմանագրից հանելով չափաբաժին 2-ով նախատեսված Հ-92, /Հ-32/ - Մարմաշենի վանական համալիր հանրապետական նշանակության ավտոճանապարհի կմ0+000-կմ2+300 հատվածի հիմնանորոգման նախագծերի պատրաստման, ծախսերի գնահատման ծառայությունները:
Ընդհանուր առմամբ նախագծերի պատրաստման, ծախսերի գնահատման ծառայությունների համար նախագծով նախատեսվում է հատկացնել 89,733,946 ՀՀ դրամ:
1. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: Հասարակությունը սույն որոշման նախագծմանը չի մասնակցել:
1. Ակնկալվող արդյունք
	Պետական նշանակության ավտոճանապարհների հիմնանորոգման գործընթացի ապահովում: 
1. Այլ տեղեկություններ (եթե այդպիսիք առկա են)
	Սույն որոշման նախագծի ընդունումը ՀՀ 2022թ. պետական բյուջեի ծախսերի էական ավելացում կամ նվազեցում չի նախատեսում:
1. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
	Նախագիծը լրացուցիչ ֆինանսական միջոցների անհրաժեշտություն և ՀՀ 2022 թվականի պետական բյուջեի եկամուտներում և ծախսերում փոփոխություններ չի առաջացնում: 
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 
ՀՀ կառավարության 2021-2026 թթ ծրագրի 3.2 «Ճանապարհաշինություն» բաժնի ճանապարհաշինության և ճանապարհային համակարգի զարգացման ոլորտում իրականացվող բարեփոխումների ուղղություններից 1-ին կետի` միջպետական, հանրապետական և տեղական նշանակության ավտոմոբիլային ճանապարհների ցանցի նորոգման, հիմնանորոգման և որակի շարունակական բարձրացման պահանջներից։

